
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
大臣”，“若使無故，則當爲柱石元老矣”。且言“常有忠誠，與吾有際遇，每事必議”爲教。且言“英雄之才，世道之主，今之大臣，疇可當者，其必有後乎？”且教曰“吾自對人接物，以至衣帶之飭，皆是效則於罪相”云。聖心若認以真極逆，則豈可比擬於聖體乎？

丙申初頭，仲父被禍，吾悲冤痛酷無比，欲自決，則豈无別般擧措乎？
區區慈母之心，旣經萬古所無之禍變，艱辛保育聖躬，獲覩君臨，旣極慶幸。而吾身若有自處之境，則其於聖孝、聖德，爲害、爲累，當復如何？千萬思惟。春秋未及鼎盛，且未免國榮之壅蔽，有此過擧，畢竟則悔悟不遠矣。忍之又忍，不忍捨命，處若尋常，過了時月。中外之人，咎責以昏庸懶弱之人，則吾豈不甘受之也。

